«Әлемді тербеткен-ана»
   Жылымды негізгі мектебінде 2-наурыз күні 3-сыныпта «Әлемді тербеткен-ана» тақырыбында ашық тәрбие сағаты өтті. Тәрбие сағатына аналар, мұғалімдер қауымы қатысты. Сынып іші өте әсем безендірілген. Қаратай Саят пен Қоспан Мейрамбек жүргізушілік қасиеттерін жоғары деңгейде көрсете білді. Тәрбие сағаты барысында оқушылар өз өнерлерін ортаға салып, келген барша қауымды таң қалдырды. «Сағындым әже сағындым», «Әже мен ата», «Ақ дидарлы анашым» әндерін шырқап, жүрек жарды өлең шумақтарын нақышына келтіріп айтып берді. Сынып жетекшісі Арай Сактаганова «Анама мың алғыс» видеосын жасап, барша қатысқан аналарды мерекелерімен құттықтады. «Ананың аялы алақаны» видеосын көрсету арқылы жас аналардың ұялы телефонмен емес баласының көңіліне көбірек назар аудару керектігін еске салды. Мың бұрала би билеген оқушылар келген қонақтардың көңілінен шыға білді. «Зерделінің ойы озық, Ғажайып бестік, Жас журналист» ойындарын аналар мен ұстаздар арасында ойнап, бір мәрте бой сергітті. Тәрбие  сағаты барысында сынып жетекші Арай Қосымбекқызы барша аналарды алғыс хатпен марапаттады. Сынып жетістігі ата-ана мен тығыс байланыстың арқасында болатынын да сөзге тиеп кетті.

